
Cyflwyniad

Mae’r poster yma yn cyflwyno gwybodaeth ar Barlys Yr Ymennydd, wrth ganolbwyntio yn ddyfnach ar beth

yw’r angen yma. Penderfynais ddewis Parlys yr Ymennydd gan fod gennyf rywfaint o ddealltwriaeth eisoes

gan aelod o’r teulu sydd â’r angen. Trwy ymchwilio’n dyfnach i mewn i Barlys Yr Ymennydd, rwyf wedi

dysgu mwy am sut mae unigolion sydd ar angen yn parhau â’u gweithgareddau dydd i ddydd a beth yw’r

heriau y gallent eu hwynebu. Rwyf bellach yn fwy gwybodus ar sut i gefnogi unigolyn sydd â’r angen o fewn

y dosbarth.

Beth yw Parlys yr Ymennydd?

Parlys yr Ymennydd yw enw i grŵp o gyflyrau drwy oes sy’n effeithio ar symud a chydsymud (NHS, 2020).

Dywed Levitt a Addison (2018) bod Parlys Yr Ymennydd yw achos mwyaf cyffredin anabledd plentyndod.

Mae yna 4 fath o Barlys Yr Ymennydd (Ryder, 2013). Mae Parlys a’r Ymennydd yn cael i achosi gan broblem

gyda’r ymennydd sy’n datblygu cyn, yn ystod neu’n fuan ar ôl enedigaeth (NHS, 2020). Mae’r unigolyn sydd

â’r angen yma yn cael i effeithio’n gorfforol o ran ei chyhyrau a chydbwysedd (Cerebralpalsy.org, dim

dyddiad). Mae gan lawer o unigolion gyflyrau cysylltiedig hefyd fel, anabledd deallusol, trawiadau,

problemau gyda’r golwg, clyw neu leferydd, newidiadau yn yr asgwrn cefn neu broblemau gyda’r cymalau

(Centres of Disease Control and Prevention (CDC), 2022). Mynna Levitt a Addison (2018) bod llawer o blant

a phobl ifanc gyda’r diagnosis yn gallu cael mynediad i addysg gynradd, uwchradd ac addysg bellach prif

ffrwd.

Diagnosis

Dywed Cerebralpalsy.org (dim dyddiad) bod plentyn yn cael diagnosis yn fuan ar ôl enedigaeth, neu mae

mwyafrif yn cael diagnosis o fewn y 2 blynedd gyntaf. I ddechrau diagnosis, bydd arbenigwr yn gofyn am

hanes meddygol a datblygiad y plentyn, ac yn gwirio am unrhyw symptomau (NHS, 2020). Bydd yr arbenigwr

hefyd yn gofyn i’r rhiant am unrhyw broblemau yn ystod ei feichiogrwydd, yn ystod yr enedigaeth neu’n fuan

ar ôl (NHS, 2020). Bydd hefyd asesiad o symudiadau a galluoedd addysgol plentyn yn cael i gynnal (NHS,

2020). Er mwyn i blant cael diagnosis bellach am Barlys yr Ymennydd, mae nifer o brofion mae plant yn gallu

cael i wirio’r angen neu achosion posibl eraill o’u symptomau (NHS, 2020).

Symptomau

Mae symptomau o Barlys yr Ymennydd yn dod yn amlwg o gwmpas yr oedran 18 mis a 2 flwydd oed,

weithiau ymhellach ymlaen yn ei blentyndod (Scope, 2022). Dyma rhai o’r symptomau posibl o Barlys yr

Ymennydd:

• Oediad wrth gyrraedd cerrig milltir ddatblygiadol

• Bod yn rhy anystwyth neu’n rhy lipa

• Symudiadau aflonydd, heriog neu drwsgl

• Brath cyhyrau

• Cerdded a’r blaenau traed

(Scope, 2022).

Fodd bynnag, mae symptomau yn amrywio yn dibynnu ar erwindeb a math o Barlys yr Ymennydd (Scope,

2022). Awgryma Ryder (2013) weithiau nid yw symptomau yn gwella na gwaethygu dros amser, felly, mae

angen cyflwyno ymyriadau i gefnogi’r plentyn.

Triniaeth a Gweithwyr Proffesiynol

Yn ôl NHS (2020) does dim gwellhad am Barlys a’r Ymennydd, fodd

bynnag, mae triniaeth ar gael i helpu pobl gyda’r cyflwr i wneud iddyn

nhw fod yn actif ac yn annibynnol.

Mae gweithwyr proffesiynol yn gweithio gyda’i gilydd i greu cynllun

gofal i gwrdd ag anghenion y person (NHS, 2020). Mae gweithwyr

proffesiynol yn helpu lleihau’r effaith ar y corff ac ansawdd bywyd yr

unigolyn (Cerebral Palsy Alliance, dim dyddiad). Dyma’r proffesiynau

sydd yn gweithio fel tîm i gefnogi plant:

• Ffisiotherapydd

• Therapydd Iechyd Galwedigaethol

• Therapydd Iaith a Llythrennedd

• Ymwelydd Iechyd

(Cerebral Palsy Alliance, dim dyddiad).

Mae hefyd llawer o ymyriadau mae plant a phobl ifanc yn cael i gael i

gefnogi ei anghenion.

Rhwystr 1 – Gweithgareddau Corfforol 

Yn ôl Shimmell et al. (2017) mae plant a phobl ifanc yn dioddef o

rwystrau sylweddol i gymryd rhan mewn gweithgareddau corfforol.

Mae pob plentyn a phobl ifanc yn wynebu brwydrau unigryw yn eu

perfformiad o weithgaredd corfforol, oherwydd ei namau,

gweithrediad a strwythur y corff (Shimmell et al., 2017). Fodd

bynnag, dywed Verschuren et al. (2016) bod gweithgareddau

corfforol yn hanfodol ar gyfer datblygiad corfforol, emosiynol a

seicogymdeithasol er mwyn cael y gorau posibl i bob plentyn. Mae

darparwyr gofal iechyd yn gallu chware rôl allweddol i hyrwyddo

gweithgarwch corfforol, drwy annog plant a phobl ifanc sydd â

Pharlys a’r Ymennydd a’u teuluoedd i integreiddio i fywyd bob

dydd (Verschuren et al., 2016).

Rhwystr 2 – Diffyg annibyniaeth

Mae unigolion sydd â Pharlys yr Ymennydd yn aml yn teimlo’n

ynysig ac yn mynd yn rhwystredig oherwydd ei fod yn colli ei

annibyniaeth, ac anallu i gymryd rhan mewn gweithgareddau

(Castle et al., 2007). Aeth Castle et al. (2007) ymlaen i ddweud,

bod rhai unigolion â theimlad o werthfawrogiad ac yna yn symud i

rwystredigaeth a bychanu sy’n gysylltiedig â llai o annibyniaeth,

gan nad ydynt yn gallu cymryd rhan mewn llawer o weithgareddau

fel hunanofal.

Dywed Stasism (2021) mewn rhai achosion efallai bydd angen

cymorth yn y cartref ar blant sy’n cael diagnosis o barlys yr

ymennydd, sydd yn dibynnu ar eu hanghenion. Mae plant hefyd yn

cael system cymorth yn ysgol ac o fewn ei blentyndod cynnar.

Strategaeth - Cefnogaeth Weledol

Awgryma Ryder (2013) defnyddio a darparu adnoddau gweledol fel, lluniau, geiriau

allweddol ac amserlen weledol, er mwyn cefnogi ei datblygiad iaith. Dywed Rutherford et al.

(2020) bod defnydd o amserlen weledol a chymorth gweledol eraill fel labeli adnoddau,

llefydd a phobl gyda geiriau, symbolau neu luniau yn cael i ddefnyddio i ehangu cyfathrebiad

a dealltwriaeth. Mae defnyddio adnoddau gweledol yn y dosbarth yn dangos ei fod wedi’i

unigoli i gwrdd ag anghenion y disgyblion ac i wneud amgylchedd sy’n canolbwyntio ar y

disgybl (Rutherford et al., 2020).

Casgliad 

I gloi, mae’n amlwg bod ystod eang o symptomau gwahanol i edrych allan am yn blentyndod 

cynnar plentyn, ond hefyd mae diagnosis effeithiol ar gael i adnabod Parlys Yr Ymennydd. Er 

bod rhwystrau gyda’r angen yma, mae gwahanol ffurfiau o gefnogi’r unigolyn a’r teulu, trwy 

weithio o fewn tîm amlasiantaethol a hefyd, cefnogaeth o fewn yr ysgol.(Young Men’s Health, 2020)

